
1 ᑐᑭᓯᑎᑦᑎᓂᖅ ᐊᒻᒪᓗ ᐱᓕᕆᐊᒃᓴᐃᑦ 
 
ᐊᒡᓃᑯᒃᑯᑦ ᑲᓇᑕᒥᑦ ᒎᓗᒥᑦ ᐅᔭᕋᖕᓂᐊᖅᑐᓕᕆᓂᕐᒧᑦ ᑲᒻᐸᓂᐅᓯᒪᔪᑦ ᐊᑯᓂᐅᓛᖑᑉᓗᑎᒃ 8-ᓂᒃ 
ᐅᔭᕋᖕᓂᐊᖅᑐᓕᕆᓂᖃᖅᖢᑎᒃ ᑲᓇᑕᒥᑦ (ᓄᓇᕗᑦ ᐊᒻᒪᓗ ᑯᐸᐃᒃ), ᕕᓐᓚᓐ ᐊᒻᒪᓗ ᒥᐊᒃᓯᑯᒥᑦ ᐱᓕᕆᔨᖃᖅᖢᑎᒡᓗ 7,500 
ᐅᖓᑖᓄᑦ ᓄᓇᕐᔪᐊᕐᒥᑦ.  ᑲᒻᐸᓂ ᑎᑎᕋᖅᑕᐅᓯᒪᔪᖅ ᑐᕌᓐᑐᒥᑦ ᐊᒻᒪᓗ ᓂᐅ ᔪᐊᒃ-ᒥᑦ ᑭᐳᖃᑦᑕᐅᑎᔨᒃᑯᓐᓂᑦ ᐊᒻᒪᓗ 
ᐱᐅᔪᓂᒃ ᐅᔭᖅᑲᓕᐅᕆᖃᑦᑕᖅᓯᒪᓕᖅᑐᑦ ᑕᐃᒪᙵᓂᑦ 1957-ᒥᑦ. ᑲᒻᐸᓂᒃᑯᑦ ᖃᐅᔨᓚᐅᖅᑐᑦ ᓄᓇᕗᑦ ᖃᓄᖅᑑᕆᓂᕐᒧᑦ 
ᑐᙵᕕᐅᓂᖓᓄᑦ ᐊᖏᔪᒥᒃ ᐊᑯᓂᐅᔪᒧᑦ ᐱᑖᖅᓯᒪᔪᖕᓇᕐᓂᕐᒧᑦ ᐊᑕᐅᓯᕐᒥᒃ ᐅᔭᕋᖕᓂᐊᕐᕕᖕᒥᑦ ᐊᐅᓛᖅᑎᑦᑎᓗᑎᒃ 
(ᐊᐳᖅᑎᓐᓈᖅᑐᖅ), ᐊᑕᐅᓯᖅ ᓯᕗᒻᒧᒃᓯᒪᓕᖅᑐᖅ ᒎᓗᒧᑦ ᐱᕙᓪᓕᐊᓂᕐᒥᒃ, (ᑕᓯᕐᔪᐊᖅ) ᐊᒻᒪᓗ ᐊᑕᐅᓯᖅ ᓄᑖᖅ ᒎᓗᒥᒃ 
ᓇᒡᕙᕐᕕᐅᓯᒪᔪᖅ (ᐊᒪᕈᖅ) – ᑕᒪᕐᒥᒃ ᑭᕙᓪᓕᕐᒦᑦᑐᑦ.  ᒫᓐᓇᐅᔪᖅ 815-ᓂᒃ ᐱᓕᕆᔨᖃᖅᑐᑦ ᐊᐳᖅᑎᓐᓈᖅᑐᒥᑦ ᐊᒻᒪᓗ 
ᑕᓯᕐᔪᐊᕐᒥᑦ – ᐃᓚᐅᑉᓗᑎᒃ 305-ᖑᔪᑦ ᐃᓅᔪᑦ ᓄᓇᑖᖃᑕᐅᓯᒪᔪᑦ (~36%-ᖑᔪᑦ ᐱᓕᕆᔨᓂᑦ).  
 
ᐊᒡᓃᑯᒃᑯᑦ ᐊᖏᔪᒥᒃ ᐅᒃᐱᕆᔭᐅᓂᕐᒥᒃ ᐱᕈᐃᓯᒪᔪᑦ ᐃᓅᔪᓄᑦ ᓄᓇᕗᒻᒥᑦ ᐊᒻᒪᓗ ᐱᓕᕆᐊᑦ ᐊᓯᐊᖑᖅᑎᑦᑎᔪᖕᓇᖅᑐᑦ 
ᓯᕗᓂᒃᓴᖓᓂᒃ ᓄᓇᕗᑦ ᑭᖑᕚᕆᔭᐅᔪᓄᑦ ᖃᑉᓯᑲᓪᓚᖕᓄᑦ ᐅᑭᐅᓄᑦ ᐃᑲᔪᐃᓂᖃᖅᑐᓂᒃ ᑲᔪᓯᔪᒥᒃ ᐱᓕᕆᐊᖃᕐᓂᕐᒧᑦ ᐊᒻᒪᓗ 
ᑮᓇᐅᔭᑎᒍᑦ ᐃᑲᔪᐃᓂᖃᖅᑐᒥᒃ ᓄᓇᓕᖕᓄᑦ ᐊᒻᒪᓗ ᒐᕙᒪᐅᔪᓄᑦ. 
 
ᐊᒡᓃᑯᒃᑯᑦ ᐱᓂᐊᕐᓂᖃᐃᓐᓇᖅᑐᑦ ᑐᕌᒐᐅᔪᒥᒃ ᐃᑲᔪᐃᓂᕐᒧᑦ ᐱᕙᓪᓕᐊᓂᖓ ᐊᑐᖅᑕᐅᓂᖓᓄᑦ ᓄᓇ ᐸᕐᓇᐅᑎᒥᒃ 
ᑎᑭᐅᑎᑦᑎᐊᖅᓯᒪᔪᖅ ᐱᓕᕆᐊᒃᓴᓄᑦ ᑎᑎᕋᖅᓯᒪᔪᓂᑦ ᑎᑎᖅᑲᖅ 11 ᓄᓇᕗᑖᕐᓂᕐᒧᑦ ᐊᖏᖃᑎᒌᒍᑎᒥᑦ, ᐃᓱᒪᒋᑉᓗᒋᑦ ᐱᓯᒪᔪᑦ 
ᐱᓕᕆᕝᕕᑉᑕ ᒥᑭᔫᔪᖅ ᓱᓇᐅᓂᖓᓄᑦ.  ᐊᒡᓃᒃᑯᑦ ᖃᐅᔨᒋᐊᖃᑦᑕᐃᓐᓇᖅᑐᑦ ᐊᒻᒪᓗ ᐃᓚᐅᖃᑦᑕᖅᖢᑎᒃ ᓯᕗᒻᒧᒃᓯᒪᔪᖅ 
ᐆᒃᑐᕋᐅᑎ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ ᐅᑭᐅᑦ ᑕᓪᓕᒪᐃᑦ ᖄᖏᖅᑐᓂᑦ. 
 

2 ᐅᖃᐅᓯᐅᔪᑦ ᐊᒻᒪᓗ ᐃᒪᓐᓈᖅᑑᑕᐅᔪᑦ 
ᐋᖅᑭᒋᐊᖅᑕᐅᓯᒪᔪᖅ 2016 DNLUP ᐃᓚᓯᓯᒪᔪᖅ ᐊᖏᔪᒥᒃ ᐊᓯᐊᖑᕐᓂᐅᔪᓂᒃ ᒥᐊᓂᖅᓯᓂᕐᒧᑦ ᑐᒃᑐᐃᑦ ᐃᓂᖏᓐᓂᒃ.  
ᐱᓗᐊᖅᑐᒥᑦ, ᐃᓂᐅᓚᐅᖅᑐᑦ ᐃᓂᓕᐊᖑᓯᒪᔪᑦ ᐊᔾᔨᐅᖏᑦᑐᒃᑯᑦ ᐊᐅᓚᑕᐅᓂᐅᑉᓗᑎᒃ 2014-ᒥᑦ ᐆᒃᑑᑕᐅᔪᖅ 
ᐊᓯᐊᖑᖅᑕᐅᓚᐅᖅᑐᖅ ᒥᐊᓂᕆᔭᐅᔪᓄᑦ ᐃᓂᐅᔪᓄᑦ.  ᓄᕐᕆᐅᕌᓂᒃᑎᓪᓗᒋᑦ ᐃᓂᐅᔪᑦ ᐃᓚᔭᐅᓯᒪᓕᖅᑐᑦ “ᐊᔪᖅᑕᐅᔪᑦ 
ᐊᑐᖅᑕᐅᓂᕐᒧᑦ” ᐃᓕᑕᐅᕆᔭᐅᓯᒪᙱᖔᖅᖢᑎᒃ “ᐊᔾᔨᐅᖏᑦᑐᒃᑯᑦ ᐊᐅᓚᑕᐅᔪᑦ ᐃᓂᐅᔪᑦ”-ᑎᑐᑦ.  ᑕᒪᕐᒥᒃ ᓄᓇᕗᒻᒥ 
ᒐᕙᒪᒃᑯᑦ ᐊᒻᒪᓗ ᑐᙵᕕᒃᑯᑦ ᐃᑲᔪᖅᑐᐃᓚᐅᖏᑦᑐᑦ ᓴᖅᑭᑦᑎᓂᕐᒥᒃ ᐊᑐᖅᑕᐅᑦᑕᐃᓕᑎᑦᑎᓂᕐᓂᒃ ᓄᕐᕆᐅᕐᕕᐅᔪᓂᑦ, 
ᓄᕐᕆᐅᕌᓂᒃᑎᓪᓗᒋᑦ ᐃᓂᒋᔭᐅᔪᓂᒃ ᐊᒻᒪᓗ ᑐᒃᑐᐃᑦ ᐃᑳᕐᕕᒋᖃᑦᑕᖅᑕᖏᓐᓂᒃ. 
 
ᐊᔪᖅᑎᑦᑎᓂᖅ ᕿᓂᖅᓴᐃᓂᕐᒧᑦ ᐊᒻᒪᓗ ᐅᔭᕋᖕᓂᐊᕐᕕᐅᓂᕐᒧᑦ ᓱᓇᑐᐃᓐᓇᓂᒃ ᖃᐅᔨᓴᐃᓂᕐᓄᑦ ᐊᒃᑐᐊᓂᖃᙱᑎᓪᓗᒍ 
ᑐᒃᑐᐃᑦ ᐊᒥᓲᔪᖕᓃᖅᐸᓪᓕᐊᓂᖏᓐᓄᑦ ᐱᔭᕆᐊᖃᙱᑦᑐᒥᒃ ᐃᖢᐃᓗᑦᑎᐅᑎᑐᐃᓐᓇᕐᓂᐊᖅᑐᑦ ᐱᕙᓪᓕᐊᓂᖓᓄᑦ 
ᐱᕕᖃᕐᓂᕐᒥᒃ ᓄᓇᕗᒻᒧᑦ ᐊᒻᒪᓗ ᓄᓇᕗᒻᒥᐅᓄᑦ, ᐃᑲᔪᐃᓂᖃᙱᑎᓪᓗᒍ ᐱᐅᓯᒋᐊᖅᑎᑦᑎᓂᕐᒧᑦ ᑐᒃᑐᐃᑦ 
ᒥᐊᓂᕆᔭᐅᓂᖏᓐᓄᑦ.  ᑕᐃᒪᓐᓇᒧᑦ, ᐊᓯᐊᖑᖅᓯᓂᐅᖁᔭᐅᔪᑦ DNLUP-ᒧᑦ ᐊᖏᔪᒥᒃ ᐊᑯᓂᐅᔪᒥᒃ 
ᐊᒃᑐᖅᓯᓂᖃᕐᔪᐊᕈᖕᓇᖅᑐᑦ ᓯᕗᓂᒃᓴᒥᒃ ᐱᕈᖅᐸᓪᓕᐊᓂᖓᓄᑦ ᓄᓇᕗᑦ. 
 
ᐊᒡᓃᑯᒃᑯᑦ ᐊᖏᕈᑎᖃᖅᑐᑦ ᓄᓇᕗᑦ ᒐᕙᒪᒃᑯᑦ ᐃᓂᒋᔭᖓᓐᓂᒃ ᐃᒪᓐᓇ, ᐊᑑᑎᖃᖅᑐᒥᒃ ᐊᖏᓗᐊᖏᒋᐊᖅᑎᑦᑎᓂᕐᒨᖓᔪᓂᒃ 
ᐊᒻᒪᓗ ᖃᐅᔨᒋᐊᖃᑦᑕᕐᓂᐅᔪᓄᑦ ᑐᕌᖓᔪᑦ, ᐅᔭᖅᑲᓂᒃ ᕿᓂᖅᓴᐃᓂᖅ ᐊᒻᒪᓗ ᖃᓄᐃᓕᐅᕐᓂᐅᔪᑦ ᑕᐃᒪᐅᖃᑎᒌᒍᖕᓇᖅᑐᑦ 

ᓱᖁᓯᐊᙱᑦᑐᒥᒃ ᐱᕙᓪᓕᐊᓂᖃᕐᓗᓂ ᑐᒃᑐᐃᑦ ᓄᕐᕆᐅᕐᕕᒋᓐᓄᑦ, ᓄᕐᕆᐅᕌᓂᒃᐸᑕ ᐃᓂᖏᓐᓄᑦ ᐊᒻᒪᓗ 
ᐊᑉᖁᑎᒋᖃᑦᑕᖅᑕᖏᓐᓄᐊᕐᓂᕐᒧᑦ.  ᑐᑭᖃᖅᑐᒥᒃ ᐊᒻᒪᓗ ᓱᓇᑐᐃᓐᓇᓂᒃ ᖃᐅᔨᓴᐃᓂᕐᒧᑦ ᐊᒃᑐᐊᓂᖃᖅᑐᒥᒃ 
ᓴᖅᑭᑦᑎᓯᒪᔪᖃᙱᑦᑐᖅ ᒫᓐᓇᐅᔪᖅ ᐅᑭᐅᖅᑕᖅᑐᒥᑦ ᐊᒥᓲᔪᖕᓃᖅᐸᓪᓕᐊᔪᓂᒃ ᑐᒃᑐᐃᑦ ᐊᒻᒪᓗ ᕿᓂᖅᓴᐃᓂᕐᒧᑦ ᐅᕙᓘᓃᑦ 
ᐅᔭᕋᖕᓂᐊᕐᓂᕐᒧᑦ.  ᑕᐅᑐᒐᕆᔭᖅᐸᑦ ᐊᒥᓲᔪᑦ ᑭᒡᓕᐊᔪᑦ ᐱᑕᖃᙱᑦᑐᑦ ᓱᓇᑐᐃᓐᓇᓂᒃ ᖃᐅᔨᓴᐃᓂᕐᒥᑦ ᐱᔪᓂᒃ ᐊᒻᒪᓗ 
ᐱᖅᑯᓯᕆᔭᐅᔪᒃᑯᑦ ᖃᐅᔨᒪᓂᕐᒥᒃ ᐱᔪᓂᒃ ᒥᐊᓂᕆᔭᐅᔭᕆᐊᖃᕐᓂᕐᒧᑦ ᐊᒻᒪᓗ ᐊᔾᔨᐊᖏᑦᑐᒥᒃ ᐊᐅᓚᑦᑎᓂᕐᒧᑦ 
ᐃᓂᙳᖅᑎᑕᐅᔭᕆᐊᖃᖅᖢᑎᒃ. 
 
 

3 ᐱᔾᔪᑕᐅᔪᓂᒃ ᐅᖃᐅᓯᐅᔪᑦ ᐊᒻᒪᓗ ᐃᒪᓐᓈᖅᑑᑏᑦ 
ᖃᐅᔨᔭᐅᔪᑦ ᐱᔾᔪᑕᐅᔪᓂᒃ ᑐᓂᐅᑕᐅᔪᓂᑦ ᐃᓚᐅᑉᓗᑎᒃ ᓇᓗᓇᐃᔭᖅᓯᒪᒃᑲᓐᓂᖅᑐᐃᑦ ᐅᖃᐅᓯᐅᔪᑦ, ᖃᐅᔨᓴᐃᓃᑦ ᐊᒻᒪᓗ 
ᐱᔾᔪᑕᐅᔪᓂᒃ ᐃᒪᓐᓈᖅᑑᑕᐅᔪᑦ ᐊᓯᐊᖑᖅᓯᓂᕐᒧᑦ DNLUP-ᒥᑦ, ᐋᖅᑭᐅᒪᔪᑦ ᐃᒪᓐᓇ: 
 

3.1  [ᐱᔾᔪᑕᐅᔪᖅ 1 – ᑐᒃᑐᐃᑦ ᐃᓂᖏᑦ] 

3.1.1 ᐱᔭᐅᔪᑦ DNLUP-ᒥᑦ 
ᐃᓚᒋᔭᐅᔪᑦ 2.2.1. ᒪᒃᐱᖅᑐᒐᖅ 21 
 

3.1.2 ᐅᖃᐅᓯᐅᔪᖅ 
 
ᐋᖅᑭᒋᐊᖅᑕᐅᓯᒪᔪᖅ 2016 DNLUP ᐃᓚᓯᓯᒪᔪᖅ ᐊᖏᔪᒥᒃ ᐊᓯᐊᖑᕐᓂᐅᔪᓂᒃ ᒥᐊᓂᖅᓯᓂᕐᒧᑦ ᑐᒃᑐᐃᑦ ᐃᓂᖏᓐᓂᒃ.  
ᐱᓗᐊᖅᑐᒥᑦ, ᐃᓂᐅᓚᐅᖅᑐᑦ ᐃᓂᓕᐊᖑᓯᒪᔪᑦ ᐊᔾᔨᐅᖏᑦᑐᒃᑯᑦ ᐊᐅᓚᑕᐅᓂᐅᑉᓗᑎᒃ 2014-ᒥᑦ ᐆᒃᑑᑕᐅᔪᖅ 
ᐊᓯᐊᖑᖅᑕᐅᓚᐅᖅᑐᖅ ᒥᐊᓂᕆᔭᐅᔪᓄᑦ ᐃᓂᐅᔪᓄᑦ.  ᓄᕐᕆᐅᕌᓂᒃᑎᓪᓗᒋᑦ ᐃᓂᐅᔪᑦ ᐃᓚᔭᐅᓯᒪᓕᖅᑐᑦ “ᐊᔪᖅᑕᐅᔪᑦ 
ᐊᑐᖅᑕᐅᓂᕐᒧᑦ” ᐃᓕᑕᐅᕆᔭᐅᓯᒪᙱᖔᖅᖢᑎᒃ “ᐊᔾᔨᐅᖏᑦᑐᒃᑯᑦ ᐊᐅᓚᑕᐅᔪᑦ ᐃᓂᐅᔪᑦ”-ᑎᑐᑦ.  ᐊᒃᑐᖅᑕᐅᓂᖓ 
ᐊᒡᓃᑯᒃᑯᑦ ᐱᕙᓪᓕᐊᓂᕐᒧᑦ ᐸᕐᓇᐅᑎᖓᑦ ᐊᔪᖅᑎᑦᑎᔪᖕᓇᖅᑐᖅ ᓯᕗᓂᒃᓴᒥᑦ ᐱᕙᓪᓕᐊᓂᕐᒧᑦ ᓄᑖᓂᒃ ᐱᔭᐅᔪᓂᒃ 
ᐱᖓᖕᓇᖓᓂᑦ ᑕᓯᕐᔪᐊᑉ (Fox, Parker ᑕᓯᖅ ᐊᒻᒪᓗ ᖃᒪᓂᖅ ᑲᖏᓪᓕᖅ) ᐊᒻᒪᓗ ᓂᒋᐊᓂᑦ ᐊᐳᖅᑎᓐᓈᖅᑑᑉ (White 
Hills) ᕿᓂᖅᓴᐃᓂᕐᒦᓐᓂᐅᔫᑉ ᐅᖓᑖᓄᑦ.  ᑕᒪᕐᒥᒃ ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ ᑐᙵᕕᒃᑯᑦ ᐃᑲᔪᖅᑐᐃᓚᐅᖏᑦᑐᑦ 
ᓴᖅᑭᑦᑎᓂᕐᒥᒃ ᐊᑐᖅᑕᐅᑦᑕᐃᓕᑎᑦᑎᓂᕐᓂᒃ ᐃᓂᒋᔭᐅᔪᓂᒃ ᑕᐃᒪᓐᓇᐃᖓᑎᓪᓗᒋᑦ. 
 
 

3.1.3 ᐃᒪᓐᓈᖅᑑᑏᑦ 
2016 DNLUP, ᐃᓚᒋᔭᐅᔪᑦ 2.2.1.1 ᒪᒃᐱᖅᑐᒐᖅ 27, ᑎᑎᕋᖅᓯᒪᔪᕐᒥᑦ 2 ᐊᓯᐊᖑᖅᑕᐅᓗᓂ ᐃᒪᓐᓇ “ᐊᑑᑎᖃᖅᑐᒥᒃ 
ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐱᓕᕆᐊᖃᕐᓗᓂ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᑐᕌᖓᔪᓂᒃ, ᐅᔭᖅᑲᓂᒃ ᕿᓂᖅᓴᐃᓂᖅ ᐊᒻᒪᓗ 
ᐱᕙᓪᓕᐊᓃᑦ ᐊᑕᐅᑦᑎᒃᑰᕈᖕᓇᖅᑐᑦ ᓱᖁᓯᐊᖏᓐᓂᕐᒧᑦ ᐱᕙᓪᓕᐊᓂᕐᒥᒃ ᑐᒃᑐᐃᑦ ᓄᕐᕈᐃᕐᕕᖏᓐᓂᑦ.” 
2016 DNLUP, ᐃᓚᒋᔭᐅᔪᑦ 2.2.1.1 ᒪᒃᐱᖅᑐᒐᖅ 27, ᑎᑎᕋᖅᓯᒪᔪᕐᒥᑦ 2 ᐊᓯᐊᖑᖅᑕᐅᓗᓂ ᐃᒪᓐᓇ “ᐊᑑᑎᖃᖅᑐᒥᒃ 
ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐱᓕᕆᐊᖃᕐᓗᓂ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᑐᕌᖓᔪᓂᒃ, ᐅᔭᖅᑲᓂᒃ ᕿᓂᖅᓴᐃᓂᖅ ᐊᒻᒪᓗ 
ᐱᕙᓪᓕᐊᓃᑦ ᐊᑕᐅᑦᑎᒃᑰᕈᖕᓇᖅᑐᑦ ᓱᖁᓯᐊᖏᓐᓂᕐᒧᑦ ᐱᕙᓪᓕᐊᓂᕐᒥᒃ ᑐᒃᑐᐃᑦ ᐊᑉᖁᑎᒋᖃᑦᑕᖅᑕᖏᓐᓂᑦ.” 
2016 DNLUP, ᐃᓚᒋᔭᐅᔪᑦ 2.2.1.1 ᒪᒃᐱᖅᑐᒐᖅ 27, ᑎᑎᕋᖅᓯᒪᔪᕐᒥᑦ 2 ᐊᓯᐊᖑᖅᑕᐅᓗᓂ ᐃᒪᓐᓇ “ᐊᑑᑎᖃᖅᑐᒥᒃ 
ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐱᓕᕆᐊᖃᕐᓗᓂ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᑐᕌᖓᔪᓂᒃ, ᐅᔭᖅᑲᓂᒃ ᕿᓂᖅᓴᐃᓂᖅ ᐊᒻᒪᓗ 
ᐱᕙᓪᓕᐊᓃᑦ ᐊᑕᐅᑦᑎᒃᑰᕈᖕᓇᖅᑐᑦ ᓱᖁᓯᐊᖏᓐᓂᕐᒧᑦ ᐱᕙᓪᓕᐊᓂᕐᒥᒃ ᑐᒃᑐᐃᑦ ᓄᕐᕆᐅᕌᓂᒃᑎᓪᓗᒋᑦ ᐃᓂᖏᓐᓂᑦ.” 
 

3.1.4 ᐱᔾᔪᑕᐅᔪᑦ 
ᐊᒡᓃᑯᒃᑯᑦ ᖃᐅᔨᒪᔪᑦ ᐅᔭᕋᖕᓂᐊᕐᓂᕐᒧᑦ ᐱᓕᕆᐊᑦ ᓄᓇᕗᒻᒥ ᑲᑎᓐᓂᖃᖃᑦᑕᕈᖕᓇᕐᓂᖏᓐᓄᑦ ᑐᑭᑐᓂᒃ.  ᐊᒡᓃᑯᒃᑯᑦ 
ᖃᐅᔨᒪᔭᐅᔪᑦ ᐊᐅᓚᑦᑎᓂᕐᒥᒃ ᐱᓕᕆᖃᑎᒌᖕᓂᖏᑦ ᓅᑉᐸᓪᓕᐊᔪᓂᒃ ᑐᒃᑐᓂᒃ.  ᒥᒃᖠᒋᐊᖃᑦᑕᖅᑕᕗᑦ ᐅᕙᓘᓃᑦ 
ᓄᖅᑲᖅᑎᖦᖢᒍ ᐊᐅᓛᖅᑎᑦᑎᓂᐅᔪᑦ ᐃᖢᐃᓗᑦᑎᐅᑎᑐᐃᓐᓇᕆᐊᖃᖅᑐᑦ ᓅᑉᐸᓪᓕᐊᑎᓪᓗᒋᑦ ᐊᒥᓱᐃᑦ ᑐᒃᑐᐃᑦ.  

ᐆᒃᑑᑎᒋᓗᒍ ᐊᔪᖅᑎᖃᑦᑕᖅᑕᕗᑦ ᐃᖏᕐᕋᔭᖕᓂᖅ ᐊᐳᖅᑎᓐᓈᖅᑐᒥᑦ ᐊᑉᖁᑎᒥᑦ ᑭᓯᐊᓂ ᑐᒃᑐᐃᑦ ᐊᓂᒍᕌᖓᑕ.  2012-
ᒥᑦ, ᐊᒡᓃᑯᒃᑯᑦ ᐊᑎᓕᐅᓚᐅᖅᑐᑦ ᑐᒃᑐᓄᑦ ᐊᒻᒪᓗ ᐅᒥᖕᒪᖕᓄᑦ ᒥᐊᓂᖅᓯᓂᕐᒥᒃ ᐊᖏᖃᑎᒌᒍᑎᒥᑦ ᐃᓅᔪᓂᑦ (KIA) 
ᑎᑎᕋᐃᓯᒪᔪᑦ ᐱᓂᐊᕐᓂᕆᔭᑉᑎᖕᓂᑦ ᐊᐅᓚᑦᑎᓂᕐᒧᑦ ᐊᒃᑐᕐᓂᖃᕌᖓᑉᑕ ᑐᒃᑐᓂᒃ ᑕᐃᒪᓐᓇ.  ᑕᐃᒪᓐᓇᒧᑦ ᖃᐅᔨᒪᔭᐅᔪᒍᑦ 
ᐃᓅᔪᓄᑦ ᐱᓕᕆᖃᑎᒋᑉᓗᒋᑦ ᐃᒡᓗᒌᓕᖓᑎᑦᑎᓂᕐᒧᑦ ᒥᐊᓂᖅᓯᓂᕐᒥᒃ ᑐᒃᑐᓂᒃ ᖃᓄᐃᓕᐅᕐᓂᕆᔭᑉᑎᖕᓄᑦ.  ᑕᒪᒃᑯᐊ 
ᒥᐊᓂᖅᓯᓂᕐᒧᑦ ᐱᓕᕆᐊᕗᑦ ᐊᒻᒪᓗ ᐱᓂᐊᕐᓂᕆᔭᕗᑦ ᑎᑎᕋᖅᓯᒪᔪᑦ ᓄᓇᒥᐅᑕᓂᒃ ᖃᐅᔨᒋᐊᖃᑦᑕᕐᓂᕐᒧᑦ ᐊᒻᒪᓗ 
ᐊᐅᓚᑦᑎᓂᕐᒥᒃ ᐸᕐᓇᐅᑎᑉᑎᖕᓂᑦ ᖃᓄᐃᓕᐅᕐᓂᕆᔭᑉᑎᖕᓄᑦ ᐊᒪᕈᖅ-ᒥᑦ, ᐊᐳᖅᑎᓐᓈᖅᑐᒥᑦ ᐊᒻᒪᓗ ᑕᓯᕐᔪᐊᕐᒥᑦ.  ᑖᑉᑯᐊ 
ᐸᕐᓇᐅᑏᑦ ᐃᓄᓗᒃᑖᓄᑦ ᑕᑯᔭᒃᓴᐅᑎᙳᖅᑎᑕᐅᓯᒪᔪᑦ ᐊᒻᒪᓗ ᑐᓂᔭᐅᓯᒪᑉᓗᑎᒃ ᐊᕙᑎᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᒃᑯᓐᓄᑦ 
ᐊᒻᒪᓗ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ. 
 
ᐊᒡᓃᑯᒃᑯᑦ ᐱᓕᕆᖃᑎᖃᖅᑐᑦ ᖃᐅᔨᓴᐃᓂᕐᒧᑦ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᖃᓄᐃᖓᓕᖅᑎᑦᑎᓂᐅᔪᓂᒃ ᕿᓂᖅᓴᐃᓂᕐᒥᑦ 
ᐅᔭᕋᖕᓂᐊᕐᓂᕐᒥᓪᓗ ᐱᔪᓂᒃ ᑐᒃᑐᓄᑦ (ᐱᓕᕆᖃᑎᒋᑉᓗᒋᑦ ᓄᓇᕗᑦ ᒐᕙᒪᒃᑯᖏᑦ ᑐᒃᑐᓂᒃ ᖁᖓᓯᕈᓯᖅᑐᐃᓂᕐᒧᑦ) ᐊᒻᒪᓗ 
ᑲᔪᓯᔪᒥᒃ ᐊᑐᓕᖅᑎᑦᑎᓂᖃᐃᓐᓇᖅᑐᒍᑦ ᓄᑖᓂᒃ ᑐᑭᓯᐅᒪᔾᔪᑎᓂᒃ ᓄᑖᓂᒡᓗ ᐊᑐᓕᖅᑕᑉᑎᖕᓂᑦ ᒥᒃᖠᒋᐊᖅᑎᑦᑎᓂᕐᒥᒃ 
ᖃᓄᐃᖓᓕᖅᑎᑦᑎᓂᐅᔪᓄᑦ ᐊᒻᒪᓗ ᑐᓂᐅᑎᒋᓯᒪᑉᓗᑎᒍᑦ ᑐᑭᓯᐅᒪᔾᔪᑏᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᕐᒧᑦ 
ᐱᓕᕆᖃᑎᒋᔭᑉᑎᖕᓄᑦ. 
 
 

3.2 [ᐱᔾᔪᑕᐅᔪᖅ 2 – ᐃᓚᐅᑎᑦᑎᖏᓐᓂᖅ ᑕᐃᒪᐅᔪᓂᒃ ᐱᔪᖕᓇᐅᑎᓂᒃ - ᐅᔭᖅᑲᐃᑦ] 

3.2.1 ᐱᔭᐅᔪᑦ DNLUP-ᒥᑦ 
ᐃᓚᒋᔭᐅᔪᑦ 6.5.1, ᒪᒃᐱᖅᑐᒐᖅ 52  
 

3.2.2 ᐅᖃᐅᓯᐅᔪᖅ 
 
ᐊᒡᓃᑯᒃᑯᑦ ᑕᓯᕐᔪᐊᕐᒥᑦ ᓯᕗᒻᒧᒃᓯᒪᔪᖅ ᕿᓂᖅᓴᐃᓂᖓᑦ ᒎᓗᒥᒃ ᑲᒻᐸᓂᐅᑉ ᑐᒡᓕᕆᔭᐅᔪᖅ ᐊᖏᓛᓂᒃ ᐱᓕᕆᐊᖅ ᓄᓇᕗᒻᒥᑦ.  
ᑕᓯᕐᔪᐊᕐᒥᑦ ᓄᓇᐅᔪᑦ 111,757 hectares-ᖑᔪᖅ ᐃᓅᔪᑦ ᓇᖕᒥᓂᖅ ᓄᓇᒋᔭᖓᓐᓂᑦ ᐊᒻᒪᓗ ᒐᕙᒪᒃᑯᑦ ᓄᓇᒋᔭᖓᓐᓂᒃ.  2015-ᒥᑦ, 
ᑲᒻᐸᓂᒃᑯᑦ ᐱᓚᐅᖅᑐᑦ ᓄᑖᓂᒃ ᓄᓇᓂᒃ ᑲᑎᖦᖢᒋᑦ 68,012 hectares-ᓂᒃ ᑕᒪᕐᒥᑦ ᐃᓅᔪᑦ ᒐᕙᒪᒃᑯᓪᓗ ᓇᖕᒥᓂᕆᔭᖓᓐᓂᑦ 
ᐱᖓᖕᓇᖓᓂᑦ-ᐅᐊᖕᓇᖅᐸᓯᖓᓂᑦ ᐱᖓᖕᓇᖓᓂᑦ ᑕᓯᕐᔪᐊᕐᒥᑦ ᐱᓕᕆᐊᑉ ᐊᒻᒪᓗ ᐊᑐᓚᐅᖅᑐᑦ ᐊᖏᔪᒥᒃ ᕿᓂᖅᓴᐃᓂᕐᒧᑦ 
ᐱᒋᔭᐅᔪᓂᑦ. 
 
ᑭᓯᐊᓂ, ᑐᒃᓯᕋᐅᑕᐅᔪᖅ 2016 DNLUP ᓈᒻᒪᒋᔭᐅᒃᐸᑦ, ᐊᔪᖅᑎᑦᑎᔪᖕᓇᖅᑐᖅ ᓯᕗᓂᒃᓴᒥᑦ ᐱᕙᓪᓕᐊᓂᕐᒧᑦ ᓄᑖᓂᒃ ᐱᔭᐅᔪᓂᒃ 
ᕿᓂᖅᓴᐃᓂᕐᒦᓐᓂᐅᔫᑉ ᐅᖓᑖᓄᑦ.  ᓄᓇᕗᒻᒥ ᐸᕐᓇᐅᔨᒃᑯᑦ ᐊᖏᔪᒥᒃ ᐋᖅᑭᒋᐊᖅᓯᓂᖃᕈᖕᓇᖅᑐᑦ ᐊᒻᒪᓗ ᒪᓕᒃᑕᐅᖕᒪᖔᑦ 
ᖃᐅᔨᔭᕆᐊᖃᕐᓗᑎᒃ ᐊᒻᒪᓗ, ᑐᒃᓯᕋᐅᑕᐅᔪᒥᑦ 2016 DNLUP-ᒥᑦ, ᓯᕗᒻᒧᒃᓯᒪᔪᖅ ᕿᓂᖅᓴᐃᓂᖅ ᐅᔭᕋᖕᓂᐊᕐᓂᕐᓘᓃᑦ 
ᒪᓕᙱᓐᓂᖃᓕᕐᓂᐊᖅᑐᖅ.  ᐊᒡᓃᑯᒃᑯᑦ ᐅᒃᐱᕈᓱᒃᑐᑦ ᑕᐃᒪᐅᔪᑦ ᐱᔪᖕᓇᐅᑏᑦ ᐊᑐᙱᑎᑕᐅᔭᕆᐊᖃᕐᒪᑕ ᐊᒻᒪᓗ ᐊᖏᖃᑎᖃᖅᖢᑎᒃ 
ᑲᓇᑕᒥᑦ ᓄᓇᖃᖅᑳᖅᑐᓂᒃ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᓐᓂᑦ ᐊᑐᙱᑎᑦᑎᓂᖅ ᑕᐃᒪᐅᔪᓂᒃ ᐱᔪᖕᓇᐅᑎᓂᒃ ᓇᐅᑰᕐᓂᓗᒃᑖᖏᓐᓂᒃ 
ᐅᔭᖅᑲᓂᒃ ᕿᓂᖅᓴᐃᓂᐅᑉ ᐊᒻᒪᓗ ᐱᕙᓪᓕᐊᓂᖅ ᐊᑐᙱᑎᑦᑎᓂᖃᙱᓪᓗᓂ ᐃᓚᐅᑎᑕᐅᔭᕆᐊᖃᖅᑐᑦ ᓄᓇᕗᒻᒥᑦ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐅᑎᒥᑦ. 

ᐊᔾᔨ 1: ᑐᒃᓯᕋᐅᑕᐅᔪᑦ ᒥᐊᓂᕆᔭᐅᖁᔭᐅᑉᓗᑎᒃ ᐃᓂᐅᔪᑦ (ᑐᖑᔪᖅᑐᖅ) ᐊᒻᒪᓗ ᐊᒡᓃᑯᒃᑯᑦ ᐱᔭᖏᓐᓄᑦ ᐃᓂᐅᔪᑦ ᐊᐅᐸᓗᒃᑑᔪᑦ. 

3.2.3 ᐃᒪᓐᓈᖅᑑᑎ(ᑏᑦ) 
ᐊᑐᙱᑎᑕᐅᓗᑎᒃ ᑕᐃᒪᐅᔪᑦ ᐱᔪᖕᓇᐅᑏᑦ ᓇᐅᑰᕐᓂᓗᒃᑖᖓᓐᓂᒃ ᐅᔭᖅᑲᓂᒃ ᕿᓂᖅᓴᐃᓂᐅᑉ ᐊᒻᒪᓗ ᐱᕙᓪᓕᐊᓂᖓ 
ᐊᑐᙱᑎᑦᑎᓂᖃᙱᓪᓗᓂ ᐃᓚᐅᑎᑕᐅᔭᕆᐊᖃᖅᑐᖅ DNLUP-ᒥᑦ. 
 
  3.2.4    ᐱᔾᔪᑕᐅᔪᑦ 
ᑐᒃᓯᕋᐅᑕᐅᔪᖅ 2016 DNLUP ᓈᒻᒪᒋᔭᐅᒃᐸᑦ, ᐊᔪᖅᑎᑦᑎᔪᖕᓇᖅᑐᖅ ᓯᕗᓂᒃᓴᒥᑦ ᐱᕙᓪᓕᐊᓂᕐᒧᑦ ᑕᐃᒪᐅᔪᓂᒃ 
ᐱᔭᐅᓯᒪᔪᓂᒃ ᕿᓂᖅᓴᐃᓂᕐᒦᓐᓂᐅᔫᑉ ᐅᖓᑖᓄᑦ.  ᓄᓇᕗᒻᒥ ᐸᕐᓇᐅᔨᒃᑯᑦ ᐊᖏᔪᒥᒃ ᐋᖅᑭᒋᐊᖅᓯᓂᖃᕈᖕᓇᖅᑐᑦ ᐊᒻᒪᓗ 
ᒪᓕᒃᑕᐅᖕᒪᖔᑦ ᖃᐅᔨᔭᕆᐊᖃᕐᓗᑎᒃ ᐊᒻᒪᓗ, ᑐᒃᓯᕋᐅᑕᐅᔪᒥᑦ 2016 DNLUP-ᒥᑦ, ᓯᕗᒻᒧᒃᓯᒪᔪᖅ ᕿᓂᖅᓴᐃᓂᖅ 
ᐅᔭᕋᖕᓂᐊᕐᓂᕐᓘᓃᑦ ᒪᓕᙱᓐᓂᖃᓕᕐᓂᐊᖅᑐᖅ.  ᐊᒃᑐᖅᓯᓂᖃᕋᔭᖅᑐᖅ ᐊᓯᐊᒎᖔᕐᓂᖃᙱᓪᓗᑎᒃ ᐲᖅᑕᐅᒃᐸᑕ 
ᐱᔪᖕᓇᐅᑏᑦ ᒫᓐᓇᐅᔪᖅ ᐱᕙᓪᓕᐊᑎᑦᑎᔪᓂᑦ, ᑕᐃᒪᓐᓇ ᐲᖅᑕᐅᓗᑎᒃ ᑕᐃᒪᐅᔪᑦ ᐱᔪᖕᓇᐅᑎᒋᔭᐅᔪᑦ.  ᐊᖏᔪᒥᒃ 
ᐱᐅᖏᑦᑐᒥᒃ ᐊᒃᑐᖅᓯᓂᖃᕋᔭᖅᑐᖅ ᐃᓕᖅᑯᓯᕆᔭᖓᓂᒃ ᓄᓇᕗᑦ ᐃᓂᐅᓂᖓᓄᑦ ᕿᓂᖅᑎᓄᑦ ᓯᕗᓂᒃᓴᒥᑦ ᐱᑖᖅᑐᕐᓂᕐᒧᑦ 
ᐅᔭᖅᑲᓂᒃ ᐱᕙᓪᓕᐊᑎᑦᑎᔨᓄᑦ. 
 

3.3 [ᐱᔾᔪᑕᐅᔪᖅ 3 – ᐊᓯᐊᒍᖔᖅ ᐆᒻᒪᖅᑯᑎᒥᒃ ᐱᕝᕕᐅᔪᑦ] 
3.3.1 ᐱᔭᐅᔪᑦ DNLUP-ᒥᑦ 

ᐃᓚᒋᔭᐅᔪᑦ 4.3, ᒪᒃᐱᖅᑐᒐᖅ 38 
 

3.3.2 ᐅᖃᐅᓯᐅᔪᖅ 
ᐊᒡᓃᑯᒃᑯᑦ ᐱᓕᕆᖃᑎᖃᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᓯᖏᓐᓂᓪᓗ ᐱᖃᖃᑕᐅᔪᓂᒃ ᐊᔪᕐᓇᕋᔭᙱᒻᒪᖔᑦ ᑰᒃᑰᖅᑐᒥᒃ 
ᐆᒻᒪᖅᑯᑎᒥᒃ ᑭᕙᓪᓕᕐᒥᑦ Thelon ᐊᒻᒪᓗ Kazan ᑰᖕᓂᑦ. ᑐᒃᓯᕋᐅᑕᐅᔪᒃᑯᑦ 2016 DNLUP-ᒥᑦ, ᒥᐊᓂᕆᔭᐅᔪᑦ 
ᑭᕙᓪᓕᕐᒥᑦ ᐊᔪᖅᑎᑦᑎᓂᐊᖅᑐᑦ ᐱᕙᓪᓕᐊᓂᕐᒧᑦ ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓂᒃ ᑖᑉᑯᓇᙵᑦ ᑰᖕᓂᑦ ᐊᑐᕐᓗᑎᒃ. 
 
 

3.3.3 ᐃᒪᓐᓈᖅᑑᑏᑦ 
ᐊᒡᓃᑯᒃᑯᑦ ᐃᒪᓐᓈᖅᑐᐃᔪᑦ ᐱᖁᑎᓕᐊᕆᕙᓪᓕᐊᓂᖅ ᑰᖕᓂᑦ ᐆᒻᒪᖅᑯᑎᑖᕐᓂᕐᒧᑦ Aleksektok-ᒥᑦ Thelon ᑰᖕᒥᑦ ᐊᒻᒪᓗ 
Kazan Falls-ᒥᑦ Kazan ᑰᖕᒥᑦ ᐊᔪᙱᑎᑕᐅᖁᑉᓗᒋᑦ ᐊᔾᔨᐅᖏᑦᑐᒃᑯᑦ ᐊᐅᓚᑕᐅᓂᒃᑯᑦ. 

ᐊᔾᔨ 2: ᑰᖕᒥᑦ ᐆᒻᒪᖅᑯᑎᓕᐅᖅᑕᐅᔪᒪᔪᖅ Aleksektok-ᒥᑦ 
Thelon ᑰᖕᒥᑦ ᐊᒻᒪᓗ Kazan Falls Kazan ᑰᖕᒥᑦ 

 
3.3.4 ᐱᔾᔪᑕᐅᔪᑦ 

ᐊᓯᐊᒍᖔᖅ ᐆᒻᒪᖅᑯᑎᒥᒃ ᐊᑐᕐᓂᖅ ᐱᔭᕆᐊᖃᒻᒪᕆᒃᑐᖅ ᓄᓇᕗᒻᒧᑦ ᐱᕙᓪᓕᐊᓂᕐᒧᑦ ᐱᓕᕆᐊᓂᒃ ᓄᓇᕗᒻᒥᑦ 
ᐅᖓᓯᒃᒦᑦᑐᓂᒃ ᐃᓂᐅᔪᓂᑦ ᐊᒻᒪᓗ ᒥᒃᖠᒋᐊᖅᑎᑦᑎᓗᓂ ᐊᑭᐅᔪᓂᒃ ᐆᒻᒪᖅᑯᑎᑐᕐᓂᖏᑦ ᑭᕙᓪᓕᕐᒥᑦ ᓄᓇᓖᑦ.  
ᐱᕙᓪᓕᐊᓂᖃᕐᓂᖅ ᐊᓯᐊᒍᖔᖅ ᐆᒻᒪᖅᑯᑎᓂᒃ ᐱᕝᕕᐅᔪᓂᒃ ᓄᓇᕗᒻᒥᑦ ᐱᒻᒪᕆᐅᔪᖅ ᓄᓇᕗᒻᒥᑦ ᒥᒃᖠᒋᐊᖅᑎᑦᑎᓂᕐᒧᑦ 
ᒫᓐᓇᐅᔪᖅ ᐊᑐᖃᑦᑕᕐᓂᖓᑦ ᐅᖅᓱᐊᓗᒃᑐᕐᓂᕐᒥᒃ ᐃᑯᒻᒪᖅᑯᑎᖃᕐᓂᕐᒧᑦ ᓄᓇᕗᒻᒥᐅᓗᒃᑖᓄᑦ ᐊᒻᒪᓗ ᓄᓇᕗᒻᒥᐅᓂᒃ 
ᒥᒃᖠᒋᐊᖅᑎᑦᑎᔪᖕᓇᕐᓗᓂ ᓄᓇᕐᔪᐊᕐᒥᑦ ᐳᔪᕐᓗᖕᒥᑦ ᐊᓂᐊᑎᑦᑎᓂᕐᒧᑦ ᓯᓚᒥᒃ ᐊᓯᐊᖑᖅᑎᑦᑎᓂᖅ ᑭᖑᒻᒧᖔᖅᑎᓪᓗᒍ.  
DNLUP ᐊᔪᖅᑎᑦᑎᔭᕆᐊᖃᙱᑦᑐᖅ ᐱᕙᓪᓕᐊᓂᕐᒥᒃ ᐊᓯᐊᒍᖔᖅ ᐆᒻᒪᖅᑯᑎᖃᕐᓂᕐᒥᒃ ᑭᓯᐊᓂ ᐱᒋᐊᖅᑎᑦᑎᓗᓂ 
ᑕᐃᒪᓐᓇᐃᑦᑐᓂᒃ ᐊᔾᔨᐅᖏᑦᑐᒃᑯᑦ ᐊᐅᓚᑦᑎᓂᒃᑯᑦ.  ᓄᓇᕗᑦ ᐱᒋᐊᖅᑎᑦᑎᔭᕆᐊᖃᖅᑐᖅ ᐱᓕᕆᐊᖃᕐᓗᓂ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᒃ ᐱᓕᕆᐊᖃᕐᓂᒃᑯᑦ ᓇᖕᒥᓂᖅ ᐊᑐᕐᓂᕆᔭᑎᒃ ᐱᐅᖏᑦᑐᓂᒃ ᐳᔪᕐᓗᓂᑦ ᐅᖅᓱᐊᓗᖕᒥᑦ ᐱᔪᓂᒃ. 
 
 

3.4 [ᐱᔾᔪᑕᐅᔪᖅ 3 – ᑎᑯᓕᐊᖅᑐᑦ ᐱᖁᑏᑦ ᐊᑉᖁᑎᓄᑦ] 

3.4.1 ᐱᔭᐅᔪᑦ DNLUP-ᒥᑦ 
ᐃᓚᒋᔭᐅᔪᑦ 5.5.1.2, ᒪᒃᐱᖅᑐᒐᖅ 44 
 

3.4.2 ᐅᖃᐅᓯᐅᔪᖅ 
ᐊᒡᓃᑯᒃᑯᑦ ᐱᓕᕆᖃᑎᖃᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᓯᖏᓐᓂᓪᓗ ᐱᖃᖃᑕᐅᔪᓂᒃ ᐊᔪᙱᓐᓇᔭᕐᒪᖔᑦ ᐊᑉᖁᓯᐅᕐᓗᓂ ᐊᒻᒪᓗ 
ᐊᒡᔭᖅᑐᐃᓂᕐᒧᑦ ᐊᑯᓐᓂᖏᓐᓂᑦ ᒫᓂᑑᐸ ᐊᒻᒪᓗ ᖃᒪᓂᑦᑐᐊᖅ.  2016 DNLUP-ᑯᑦ, ᒥᐊᓂᕆᔭᐅᔪᑦ ᐃᓂᐅᔪᑦ ᑭᕙᓪᓕᕐᒥᑦ 
ᐊᔪᖅᑎᑦᑎᓂᐊᖅᑐᑦ ᓯᕗᓂᒃᓴᒥᑦ ᐱᕙᓪᓕᐊᓂᕐᒧᑦ ᑎᑯᓗᐊᖅᑐᓂᒃ ᐊᑉᖁᑎᒥᒃ ᒫᓂᑑᐸᒥᑦ ᑭᕙᓪᓕᕐᒧᑦ. 
 

3.4.3 ᐃᒪᓐᓈᖅᑑᑏᑦ 
ᐊᒡᓃᑯᒃᑯᑦ ᐃᒪᓐᓈᖅᑐᖅᑐᑦ ᑎᑯᓕᐊᖅᑐᓄᑦ ᐱᓕᕆᐊᖃᕐᓂᖅ ᐊᔪᙱᑎᑕᐅᖁᑉᓗᒍ ᐊᔾᔨᐅᖏᑦᑐᒃᑯᑦ ᐊᐅᓚᑦᑎᓂᒃᑯᑦ. 
 
 

3.4.4 ᐱᔾᔪᑕᐅᔪᑦ 
ᑎᑯᓕᐊᖅᑐᓄᑦ ᐊᑉᖁᑎᖃᕆᐊᖃᕐᓂᖅ ᓄᓇᕗᒻᒥᑦ ᐱᒻᒪᕆᐅᔪᖅ ᐱᕙᓪᓕᐊᓂᕐᒧᑦ ᐱᓕᕆᐊᓂᒃ ᓄᓇᕗᒻᒥᑦ ᐅᖓᓯᒃᑐᓃᑦᑐᓄᑦ 
ᐊᒻᒪᓗ ᒥᒃᖠᒋᐊᖅᑎᑦᑎᓇᔭᖅᑐᖅ ᓂᕿᓄᑦ ᐊᑭᐅᔪᓂᒃ ᐱᖁᑎᓄᓪᓗ ᑭᕙᓪᓕᕐᒥᑦ ᓄᓇᓕᖏᓐᓄᑦ. 

4 ᐋᖅᑭᒃᓱᐃᓂᖅ ᐃᒪᓐᓈᖅᑑᑕᐅᔪᓂᒃ ᐊᒻᒪᓗ ᐃᓱᒪᒃᓴᖅᓯᐅᕈᑎᓂᒃ 
 
ᒪᒃᐱᖅᑐᒐᖅ 
# 

ᖃᓄᐃᑦᑑᓂᖓ, ᐃᒪᓐᓈᖅᑑᑎ ᐊᒻᒪᓗ ᐱᔾᔪᑕᐅᔪᑦ 

ᒪᒃᐱᖅᑐᒐᖅ 
12 

ᑐᑮᑦ – “ᐅᓯᑲᑦᑕᖕᓂᕐᒧᑦ ᐊᑐᖅᑕᐅᔪᑦ” ᒫᓐᓇᐅᔪᖅ ᑐᑭᓕᐅᖅᑕᐅᓯᒪᙱᑦᑐᖅ. 
ᐃᒪᓐᓈᖅᑑᑎ – ᑐᑭᓕᐅᖅᓯᒪᔭᕆᐊᖃᖅᑐᖅ ᐊᖏᔫᔪᒥᒃ ᐸᕐᓇᐅᑎᒥᑦ ᐃᓚᐅᑎᓪᓗᒍ ᐅᑭᐅᑉ ᐃᓚᖓᒍᑦ 
ᐊᒻᒪᓗ ᐅᑭᐅᓗᒃᑖᖅ ᐊᑉᖁᑎᐅᔪᑦ, ᑐᓚᒃᑕᕐᕖᑦ, ᒥᑦᑕᕐᕖᑦ, ᓄᓇᒃᑰᕈᑎᕐᔪᐊᓄᑦ ᐊᑉᖁᑏᑦ, ᐊᒻᒪᓗ 
ᓱᓇᑐᐃᓐᓇᐃᑦ ᐊᓯᖏᑦ ᐱᖁᑏᑦ ᐋᖅᑭᐅᒪᔪᑦ ᓅᖃᑦᑕᕐᓂᖏᓐᓄᑦ ᐃᓄᐃᑦ ᐅᕙᓘᓃᑦ ᐱᖁᑏᑦ.  
ᐱᔾᔪᑕᐅᔪᑦ ᐊᓯᐊᖑᕐᓂᕐᒧᑦ – ᐅᓯᑲᑦᑕᖕᓂᕐᒧᑦ ᐊᑐᖅᑕᐅᔪᑦ ᐱᔭᐅᔭᕆᐊᖃᒻᒪᕆᒃᑐᖅ 
ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᓂᒃ ᓄᓇᕗᒻᒥᑦ ᐅᖓᓯᒃᑐᓃᑦᑐᓂᒃ.  ᐊᒡᓃᑯᒃᑯᑦ ᐊᒻᒪᓗ ᓄᓇᕗᒻᒥ ᑲᑎᒪᔩᑦ 
ᐅᔭᕋᖕᓂᐊᕐᓂᐅᑉ ᒥᒃᓵᓄᑦ ᐃᒪᓐᓈᖅᑐᐃᔪᑦ ᐸᕐᓇᐅᑎ ᐅᖃᖅᓯᒪᑦᑎᐊᕐᓗᓂ ᐅᑭᐅᒃᑯᑦ ᐊᑉᖁᑎᓂᒃ ᐊᒻᒪᓗ 
ᓅᑦᑎᖃᑦᑕᕐᓂᕐᒧᑦ ᐊᑉᖁᑎᒋᔭᐅᔪᓂᑦ ᐱᔪᖕᓇᖅᑎᑕᐅᓗᑎᒃ ᐊᑉᖁᑎᒋᔭᐅᔪᓂᑦ ᐃᑳᖃᑦᑕᖅᑐᓂᒃ 
ᒥᐊᓂᕆᔭᐅᔪᓂᑦ ᐃᓂᐅᔪᑎᒍᑦ. 

ᒪᒃᐱᖅᑐᒐᖅ 

ᐃᓚᒋᔭᐅᔪᑦ 2.2.1.1.  
ᐃᒪᓐᓈᖅᑑᑎ - ᑎᑎᕋᖅᓯᒪᔪᖅ 2 ᐊᓯᐊᖑᖅᑕᐅᓗᓂ “ᐊᑑᑎᖃᖅᑐᒥᒃ ᐊᖏᓗᐊᖏᑎᑦᑎᓂᖃᕐᓗᓂ ᐊᒻᒪᓗ 
ᖃᐅᔨᒋᐊᖃᑦᑕᕐᓂᕐᒧᑦ ᑐᕌᖓᔪᓂᒃ, ᐅᔭᖅᑲᓂᒃ ᕿᓂᖅᓴᐃᓂᖅ ᐊᒻᒪᓗ ᐱᕙᓪᓕᐊᓂᐅᔪᑦ 
ᐊᑕᐅᑦᑎᒃᑰᕈᖕᓇᕐᒪᑕ ᓱᖁᓯᐊᖏᑎᑦᑎᓂᖃᖅᑐᒃᑯᑦ ᐱᕙᓪᓕᐊᓂᕐᒥᒃ ᑐᒃᑐᐃᑦ 
ᓄᕐᕆᐅᕐᕕᒋᖃᑦᑕᖅᑕᖏᓐᓂᑦ.” 

ᒪᒃᐱᖅᑐᒐᖅ 

ᐃᓚᒋᔭᐅᔪᑦ 2.2.1.2.  
ᐃᒪᓐᓈᖅᑑᑎ - ᑎᑎᕋᖅᓯᒪᔪᕐᒥᑦ 2 ᐊᓯᐊᖑᖅᑕᐅᓗᓂ ᐃᒪᓐᓇ “ᐊᑑᑎᖃᖅᑐᒥᒃ 
ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐱᓕᕆᐊᖃᕐᓗᓂ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᑐᕌᖓᔪᓂᒃ, ᐅᔭᖅᑲᓂᒃ 
ᕿᓂᖅᓴᐃᓂᖅ ᐊᒻᒪᓗ ᐱᕙᓪᓕᐊᓃᑦ ᐊᑕᐅᑦᑎᒃᑰᕈᖕᓇᖅᑐᑦ ᓱᖁᓯᐊᖏᓐᓂᕐᒧᑦ ᐱᕙᓪᓕᐊᓂᕐᒥᒃ ᑐᒃᑐᐃᑦ 
ᐊᑉᖁᑎᒋᖃᑦᑕᖅᑕᖏᓐᓂᑦ.” 

ᒪᒃᐱᖅᑐᒐᖅ 

ᐃᓚᒋᔭᐅᔪᑦ 2.2.1.3.  
ᐃᒪᓐᓈᖅᑑᑎ - ᐃᓚᓗᒍ  ᑎᑎᕋᖅᓯᒪᔪᖅ  “ᑭᓯᐊ, ᐊᑑᑎᖃᖅᑐᒥᒃ ᐊᖏᓗᐊᖏᒋᐊᖅᑎᑦᑎᓂᕐᒧᑦ 
ᐱᓕᕆᐊᖃᕐᓗᓂ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᑐᕌᖓᔪᓂᒃ, ᐅᔭᖅᑲᓂᒃ ᕿᓂᖅᓴᐃᓂᖅ ᐊᒻᒪᓗ 
ᐱᕙᓪᓕᐊᓃᑦ ᐊᑕᐅᑦᑎᒃᑰᕈᖕᓇᖅᑐᑦ ᓱᖁᓯᐊᖏᓐᓂᕐᒧᑦ ᐱᕙᓪᓕᐊᓂᕐᒥᒃ ᑐᒃᑐᐃᑦ ᓄᕐᕆᐅᕌᓂᒃᑎᓪᓗᒋᑦ 
ᐃᓂᖏᓐᓂᑦ.” 

ᒪᒃᐱᖅᑐᒐᖅ 

ᐃᓚᒋᔭᐅᔪᑦ 6.5.1  
ᐃᒪᓐᓈᖅᑑᑎ – ᐲᕐᓗᒍ ᑎᑎᕋᖅᓯᒪᔪᖅ “ᑭᓯᐊᓂ, ᓅᑉᐸᓪᓕᐊᓂᖅ ᐊᓯᐊᓄᑦ ᐅᔭᖅᑲᓂᒃ ᕿᓂᖅᓴᐃᓂᕐᒥᑦ 
ᐊᒻᒪᓗ ᐱᕙᓪᓕᐊᓂᖅ ᐊᓯᐊᓄᑦ ᓄᑖᒥᒃ ᐱᔭᕆᐊᖃᖅᑎᑦᑎᑐᐃᓐᓇᕆᐊᖃᖅᑐᖅ ᒪᓕᒃᑕᐅᓂᕐᒧᑦ 
ᖃᐅᔨᓂᕐᒥᒃ”. 

